
Kuusah äässih navettist. Kuusâin uážžu mielhi já piärgu. 

 

kussâ  niŋálâš (enni) 

vuáksá  ores (eeči) 

kälbi  pärni 

nuorâkkâš  ive puáris kälbi  

 

Talle ko nuorâkkâš šoddâd käälbi (suullân kyevti ahâsâžžân) te tast šadda kussâ ađai tot álgá 

pyevtittiđ mielhi. Tovle kusâomâsteijeeh läävejii paččeeđ mielhi kieđâigijn, mutâ tááláá ääigi 

paččeem tábáhtuvá mašijnáin. Mielkkitaaŋkist  mielkki vuálgá meijerin, kost siävutteh sierâ 

mielkkisoojij mielhijd oohtân já kieđâvuššeh tom nuuvt, ete jieš kolgosist šadda mielkki já 

kovâdâsâst ađai pyeidist rähtih vuojâ já vuástá. Taid ulmuuh talle uástih käävpist. 

 

Kuusah láá smieretteijeeh ađai tain láá nelji čuávji: kuámuičuávji, čolmâsčevđi, togge já čeksâ. 

Kuusah poreh uáiviääšist suoinijd já valje.  

 

Jyehi kuusâst lii jieijâs nommâ. Tááláá ääigi noomâ adeleh šoddâmive mield. Ovdâmerkkân ive 

2014 kuusâ nommâ koolgâi älgiđ L-pustuváin, ive 2015 kuusân ferttij adeliđ noomâ M-pustuváin já 

ive 2016 lii vuárust N. 

 

2014 L 

2015 M 

2016 N 

2017 O 

2018 P 

2019 R 

2020 S 

 

Savâstâllâmfáádáh: 

 Kost kuusah äässih? 

 Moin nommáin koččoh ores ađai ečikuusâ? 

 Mii lii nuorâkkâš? 

 Kalle čuávji kuusâst láá?  

 Moin pustuváin kuusâ noomah älgih taan ive? 

 Maggaar noomâ adeliččih kuusân? 

 Maid kuusâmielhist puáhtá rähtiđ? 

 

 


